
Nú er skráin klár
fyri jazzfestivalin í
Havn í summar og
mangt forvitnisligt
er á skránni kring
um í høvuðsstað-
num

TÓNLEIKUR
Dagfinn Olsen
dagfinn@sosialurin.fo

Í mong ár, heili 20 ár, var
tað Tórshavnar Jazz-,
Fólka-, og Bluesfestival-
ur, ið merkti Havnina
hvørt summar og hildið
vað til í Norðurlanda-
húsinum. Brandur Øss-
ursson stóð á odda. Nú

hann hevur lagt frá sær,
hava onnur tikið við og nú
eitur tað Havnar Jazz-
festival.

Og ein broyting er eis-
ini, at nú verða tiltøk
kring alla Havnina. Skrá-
in fyri nýggja festivalin er
komin og mangt
forvitnisligt er á skránni.

Skráin er henda:

Skráin fyri jazzfestivalin klár

Mánadagur 28. juni
VERTSHÚSIÐ KL 2100:
SPÆLIMENNINIR
(FO/S/DK)

Týsdagur 29. juni 
GROTTO 1300-1800 
KANNASTE & OJAJÄRVI
(FIN)

NIELS FINSENS GØTA
KL 1500
BÚI  DAM QUINTETT
feat. KÁRI SVERRISSON
(FO)
NICHOLAS HILL AND
THE UNIVERSALS (DK)

NORÐURLANDAHÚSIÐ
KL1930 
EIVØR PÁLSDÓTTIR
(FO)
KANNASTE/OJAJÄRVI-
QUARTET (FIN) 
ENEKK (FO)
SPÆLIMENNINIR
(FO/S/DK)
NEW JUNGLE
ORCHESTRA (DK)

CAFÉ NATÚR  KL 2100
ESKIL ROMME &
SPÆLIMENN (FO/S/DK)

KLUBBIN KL 2230 
PLÚMM (FO)

Mikudagur 30. juni 
NIELS FINSENS GØTA
KL 1500
KRÆKLINGAR (FO/DK)

LISTASKÁLIN  KL 1900-
2100
HANS PETUR KVINTETT
(FO)
HANUS JOHANSEN (FO)
RUN  (FO/IS)

VERTSHÚSIÐ  KL 2100
JAMES OLSEN & JAM
SESSION HOUSE BAND
KLUBBIN KL 2200 
YGGDRASIL (FO/S) &
NEW JUNGLE
ORCHESTRA (DK)
KLUBBIN KL 2300 
U.L.C. & FOLK JAM

Hósdagur 1. juli
GROTTO 1300-1800 
NEW JUNGLE TRIO (DK)

NIELS FINSENS GØTA
KL 1500
KLACK (FO)

SJÓNLEIKARHÚSIÐ  KL
1900-2100
TÓMAS R. EINARSSON
KVARTETT (IS) 
TJANT  (FO/S)
NICHOLAS HILL AND
THE UNIVERSALS (DK)

CAFÉ NATÚR  KL 2100
KRÆKLINGAR (FO/DK)

VERTSHÚSIÐ  KL 2100
U.L.C. KVINTETT
(DK/IRL)

KLUBBIN KL 2230 
TÓMAS R. EINARSSON
KVARTETT (IS) 

Fríggjadag 2. juli
NIELS FINSENS GØTA
KL 1500
TÓRSHAVNAR BIG
BAND (FO)

SJÓNLEIKARHÚSIÐ  KL
1900
MEGA TSUNAMI (N)
HØGNI LISBERG BAND
(FO)

PLÚMM (FO)
BÚI  DAM QUINTETT
feat. KÁRI SVERRISSON
(FO)

VERTSHÚSIÐ  KL 2300
HEADACHE BLUES
TREO (FO)

KLUBBIN KL 2300 
PETER ROSENDAL /
MORTEN ANKERFELDT
DUO (DK)

Leygardag  3. juli
NIELS FINSENS GØTA
KL 1300
HØGNI LISBERG (FO)

SJÓNLEIKARHÚSIÐ  KL
1900
TÓRSHAVNAR BIG
BAND (FO)
U.L.C. KVINTETT
(DK/IRL)
GóGóBLUS (FO)
GERALDINE HUNT &
THE ARNOLD LUDVIG
TRIO (KANADA/FO) 

VERTSHÚSIÐ  KL  2300
KLACK  (FO)

KLUBBIN KL 2300
MEGA TSUNAMI (N)
HØGNI LISBERG BAND
(FO)

Sunnudag 4. juli
GROTTO 1300-1800 
ANDERS HAGBERG  (S)

LISTASKÁLIN KL 1600
SIGRID RASMUSSEN &
GUNNAR GUTTESEN
(FO)

Alfred Olsen 
Løgtingsmaður fyri
Sambandsflokkin

"Tað er skeivt, at sjó-
menn fáa verandi skatta-
frádrátt", boðaði for-
maður Tjóðveldisfloksins
frá í seinastu viku til
Berlingske Tidende, og
ein tingmaður floksins
hevur fyrr boða frá á
løgtingsins røðarapalli, at
skattafrádrátturin hjá
sjómonnum eigur at tak-
ast av.

Mótvegis Tjóðveldis-
flokkinum, sum vil
avtaka
sjómannafrádráttin, vil
eg at okkara sjómenn
/kvinnur, undir verandi
skattaskipan, skulu varð-
veita galdandi frádrátt í
skattinum.

Ráðstevnan í Keyp-
mannahavn
Tjóðveldisflokkurin (sum
ein partur av Norðurat-
lantsbólkinum) skipaði
fyri eini ráðstevnu í "kong-
ens København", har mill-
um annað frádrátturin hjá
føroyskum sjómonnum var
viðgjørdur. 

Tjóðveldisflokkurin vel-
ur harvið at viðgera før-
oysku sjómenninar og
skattafrádráttin hjá teimum
niðri á Kristiansborg, ístað-
in fyri í Føroyum. Og tað
sum situr eftir hjá teimum
sum hava luttikið á ráð-
stevnuni er, samb. Christian
Th. Dahl, "at sjófólk okk-
ara skúmar fløtan" og "at
Føroyar eru eitt skattapara-
dís fyri sjófólk¨.

Hesum eri eg fullkomi-
liga ósamdur í, og meti, at
ráðstevnan hevur verið til
skaða fyri sjófólk okkara
og umdømi teirra. Tí ein
ráðstevna, sum sigur, at
sjófólkið í Føroyum
"skúmar fløtan", er bein-
leiðis villleiðandi.

Innløgufólk
Veruleikin er tann, at sjálvt
um sjófólkið ber høvuðs-
byrðarnar, tá talan er um at
skaffa inntøkur til tað før-
oyska samfelagið, so fáa
tey bert sín avmálda part av
køkuni, sjálvt um tey eru
okkara innløgufólk. 

Í Føroyum er fiskivinnan
høvuðsvinnan, sum vit liva
av, og gongur tað væl í
fiskivinnuni, gongur tað
eisini væl í tí føroyska sam-
felagnum.

Paradís
Ráðstevnan, sum m.a.
Tjóðveldisflokkurin skip-
aði fyri, hevur eisini teknað
tað myndina av okkara
sjófólki, at tey liva eina
"skattaparadís" tilveru.

Her fremur ráðstevnan
"bakbit" á okkara sjófólk, tí
hvørki inntøkan, ella

skattafrádrátturin (nógv
sjófólk gjalda 50% í skatti)
ella sjálvt sjólívið er nøkur
paradístilvera, men eitt
støðugt sakn og stríð.

At vera til fiskarí í mán-
aðir á Flemmich Kap, Irm-
ingarhavinum, Barens-
havinum, Svalbard, Íslandi
ella at fiska undir Føroy-
um, er ongin paradís-tilvera
hjá sjófólki ella familjum
teirra.

Tjóðveldisflokkurin
Formaður floksins sigur tað
vera skeivt, at sjófólkið fær
"frádrátt í skattinum" men
at hann ikki fær undirtøku
fyri at avtaka frádráttin í
Føroyum. 

Men ráðstevnan á Krist-
iansborg, sær út til at hava
haft tað ávirka á einkultar
danskar politikkarar, at teir
nú tosa um at minka
"blokkin", tí tað føroyska
sjófólki "skúmar fløtan" og
livir eina "skattaparadís"
tilveru.

Harvið hevur Tjóðveldis-
flokkurin megna, at "mis-
brúkt" okkara sjófólk til at
standa sum orsøkin til, at
danskarar umhugsa at
minka blokkin niður í
einki.

Ætlanin hjá Tjóðveldis-
flokkinum viðførir, at allir
føroyingar skulu gjalda
meira skatt (eini 8-10 %)
og serliga hart rakar hetta
sjófólkið, sum harumframt
missir skattafrádráttin.

Í míni verð er ætlanin hjá
Tjóðveldisflokkinum fíggj-
arliga óforsvarlig og vil
vera til ógævu fyri okkara
sjófólk.

VIÐMERKINGAR

Skattafrádrátturin
hjá sjómonnum

TÍÐINDASKRIV 

Evnisráðstevna útnorður-
ráðsins um orku, sum verð-
ur í Reykjavík og Svarts-
engi í døgunum 8. til 10.
juni 2004, skal kanna
møguleikarnar fyri betri
nýtslu av teimum ymisku
orkukeldunum sum eru í
útnorði, og sum higartil
ikki hava verið nýttar opti-
malt. Føroyar, Ísland og
Grønland fara í fyrsta lagi
at kunnu um royndirnar á
økinum, og síðani verður
orðaskifti um alternativar
og nýggjar orkukeldur.

Luttakarar á ráðsstevnuni
eru m. o. orkuráðharr-
ar/landsstýrismenn: Johan
Lund Olsen úr Grønlandi,
Valgerður Sverrisdóttir úr
Íslandi og Bjarni Djurholm
úr Føroyum.

Ráðstevnan fer at gera
orkupolittiskan status fyri
økið, við innleggum frá

m.a. orkustýrunum í lond-
unum, Norðurlandaráð-
num, Ministararáðnum og
norska stórtinginum.
Gestarøðarar verða úr
Grønlandi, Íslandi, Føroy-
um, Noregi og Danmark.
Eisini eru við á ráðstevnuni
ymiskir felagsskapir, ið eru
við til at geva innlit í og
leggja dent á evnir, sum
m.a. fevna um geotermiska
orku, vindorku, vatnorku,
brintorku og alduorku. At
enda fara orkuráðharrar/
landsstýrismenn at leggja
fram síni sjónarmið fyri
framhaldandi samstarvi á
økjunum.

Høvuðsendamálið við
ráðstevnuni er at leggja upp
til samstarv um framtíðar-
útlitini fyri praktiskari
nýtslu av nýggjum formum
til framleiðslu av orku, har
serligur dentur verður lagd-
ur á varandi orkuformar.
Eisini verður orðaskifti um

politisku avbjóðingina við
tí endamálið at stovna ein
"platform", har londini í
útnorði í felag kunnu sam-
starva um teir møguleikar,
sum hava týdning fyri eitt
aktuelt samstarv á økinum.

Útnorðurráðið fer serliga
at hyggja eftir teimum
ítøkiligu samstarvsmøgu-
leikum, sum Ráðið fer at
orða í einum tilmæli til
stjórnirnar/landsstýrini í
útnorðið.

Útnorðurráðið er ein
samstarvsfelagsskapur
millum tingini í Føroyum,
Grønlandi og Íslandi. Í
ráðnum eru 18 tingmenn, 6
úr hvørjum landi. Ráðsfor-
maður er Jonathan Motz-
feldt, landstingsformaður,
næstformaður er Birgir
Ármansson, altingsmaður,
og annar næstformaður er
Henrik Old, løgtingsmaður. 

Orka í útnorði

